
.93. 

 
Oblig:[ation] P[e]r: 20. f: 
 
Hanns Pockh von Kazbach, vnnd Barbara 
dessen Eheweib, welche Lorenzen Huef= 
nagl Gerichtsprocuratorn für einem  

Anweiser erbetten, Bekhenne:[n] vnnd entnemme[n], 
zu Bezahlung deren Schuldten, aus der Hanns 
Wagnerischen Vormundtschaft zu Grueb, vnnd 
zwar aus handten der beed hierÿber Gerichtlich 
gesezten Vormund[er], als Mathias Jobsten: vnnd 
Vallentin Pockh beede derahrten, Benantlich 
20. f: also: vnnd dergestalten, das sÿe ent= 
nemmere solches Capitall iedes mahls zu 
heÿl:[igen] Johanni Landtsgebreichigermass[en] ver= 
zinsen: vnnd nach einer beederseits beschehen[en] 
ViertlJehrigen Vfkhündtigung [Aufkündigung] wid[er] anhaimbs 
bezallen, wollen, damit aber entzwischen 
ermelte Vormund[er], oder villmehr ihren Pflegs= 
sohn vmb solches Capitall, sambt den ver= 
fallenen Zinsungen genuegsamb verjahert 
seint. das Ihnen sÿe entnemmere vmb selbiges 
nit nur allein ihr völliges Vermögen, 
in Specie aber ihr[en] besizenten halbenhof 
zu bemelten Kazbach zu einem Und[er]pfandt 
verhypothecirn: sond[ern] auch solches mit Georg 
Meixner von ersagten Grueb: vnd Geörgen 
Eiber ausm Haslbach vnuerschaidtentlich  

verporgen, welche dan auch dise porgschaft 
freÿ willig vf sich genommen, vnnd das sÿe  
sowohl vmb das Capitall: als auch die 
Zins[en] selbst gelter: vnnd Zaller sein wolle[n], 
beÿ Gericht handtstreichlich angelobt hab[en], 
Negstdeme hat sich auch die eingangs mit= 
entnemmente Barbara all ihrer Weibliche[n] 
Sprich: vnnd Freÿheiten /: deren sÿe von vor= 
ernant ihren anweiser genuegsamb erind[er]t: 
vnnd informirt worden ist :/  solang: vnnd 
vill, verzichen: vnnd begeben, bis ersagtes 
Capitall: sambt dennen verfahlene Zinsen 
wiede[r] völlig abgereicht: vnnd bezalt sein 
würdt. Geschechen den: 17. Juny anno 

 Testes 
Carl Alex Heibl Gerichtsprocurator alhier, 
vnnd Stephan Schaz von Grueb  

